
III.




— E mo, che fanno? — Mo? Sia beneritto

chi primmo l'ha mannate 'a chella parte,

a chilli figli 'e mamma!... È ghiuoco 'e carte,

sta cuerra, cummarè! Addò steva scritto?!...



Chilli llà so' salvagge, sanno un'arte!...

Tèneno 'o cuoccio tuosto 'e nu zampitto!

Ogne ttanto ll'avotano li quarte,

e fanno saco e stragge, zitto e zitto!



Scusate: pe trasì int' 'a casa 'e n'ate,

vuie primma addimannate nc'è purmesso!

Rico buono? O pigliate e ve mpezzate?



Comme! Tu trase rint' 'a casa mia,

fai sacco e fuoco... e po, te lagne appriesso

quann'io piglio e te caccio mmiez' 'a via?!

	    Lingue

	    
	        

	        

	        Sta paggena nun è a disposizione dint'a ll'ati llengue.

